
CONCELLO DE VIGO

CONTRATACIÓN

ACTA DA MESA DE CONTRATACIÓN DO 27 DE FEBREIRO DE 2017

Na Sala de reunións do Servizo de Contratación da Casa do Concello de Vigo, ás  10:00
horas do día 27 de febreiro de 2017, reúnese a Mesa de Contratación do Concello de Vigo
convocada polo presidente o 23 de febreiro, para tratar os asuntos da orde do día que
figuran na convocatoria.

Asisten á reunión da Mesa de Contratación:

Presidente:  D. David Regades Fernández

Vocais: Dª. Margarita Parajó Calvo
Dª. Catalina Alfayate Rodríguez
D. Manuel Xosé Lorenzo Penela
D. José Ángel Otero Lamas (asiste aos puntos 2a, 3a e 5a)
D. Óscar Couce Senra (asiste aos puntos 2a e 3a)
D. Rubén Peña Barceló (asiste ao punto 4a)

Secretaria: Dª. Beatriz Barbará Rodríguez

Aberta a sesión polo Sr. presidente, procédese a tratar os puntos incluídos na orde do día:

1.- Aprobación de actas

a) Acta da sesión do 20 de febreiro de 2017

Apróbase a acta da sesión do 20 de febreiro de 2017 cos votos de D. David Regades
Fernández, Dª. Catalina Alfayate Rodríguez e D. Manuel Xosé Lorenzo Penela.

2.- Entrega  dos  informes  de  valoración  dos  criterios  de  adxudicación  nos
procedementos abertos, negociados e restrinxidos

a) Procedemento aberto para a contratación das obras de humanización da
rúa Bueu (4096-440) (informe sobre B)

Este punto retírase da orde do día.

3.- Estudo e, no seu caso, aceptación dos informes de valoración dos criterios de
adxudicación nos procedementos abertos, negociados e restrinxidos

a) Procedemento aberto para a contratación das obras de humanización da
rúa Bueu (4096-440) (informe sobre B)

Este punto retírase da orde do día.

4.- Incidencias

a) Procedemento aberto para a contratación das obras de reforma do
campo de fútbol do Carballal – A Bandeira. Fase I (15342-333) (ofertas
con valores anormais ou desproporcionados)

Entrégase  o  informe asinado  polo  coordinador  deportivo  da Concellería  de
Deportes do 20d e febreiro de 2017, sobre as ofertas que conteñen baixas con
valores  anormais  ou  desproporcionados.  Á  vista  deste  informe,  a  Mesa  de
Contratación, acorda iniciar o procedemento previsto no artigo 152 do TRLCSP
co  licitador  que  se  indica  a  continuación  por  conter  a  súa  oferta  valores
anormais  ou  desproporcionados,  concedéndolle  un  prazo de  tres  días  para
xustificar a súa oferta:

– UTE 03 SERVICIOS Y CONTRATAS, S.L. e MANUEL NOVOA CASTRO, S.L.

5.- Propostas de adxudicación

a) Procedemento aberto de servizos de mantemento das instalacións,
técnicos,  auxiliares  e  docentes  complementarios  para  o
funcionamento das piscinas cubertas de Travesas, Lavadores, Teis e
Valadares e os ximnasios das Travesas e o Berbés (14.892-333) 

LEXISLACIÓN  APLICABLE

• Real decreto lexislativo 3/2011, do 14 de novembro, polo que se aproba o
texto refundido da Lei de contratos do sector público (TRLCSP)

• Real decreto 817/2009, do 8 de maio, polo que se desenvolve parcialmente a
Lei 30/2007, de 30 de outubro, de contratos do sector público (RLCSP)

• Real decreto 1098/2001, do 12 de outubro, polo que se aproba o regulamento
xeral da Lei de contratos das Administracións Públicas (RLCAP), no que non se
opoña ao Real decreto lexislativo 3/2011

• Prego  de  cláusulas  administrativas  particulares  que  rexe  o  procedemento
aberto  para  a  contratación  de  servizos  de  mantemento  das  instalacións,
técnicos, auxiliares e docentes complementarios para o funcionamento das
piscinas cubertas de Travesas, Lavadores, Teis e Valadares e os ximnasios das
Travesas e o Berbés (14.892-333)

ANTECEDENTES

Primeiro.-  En data do 13 de maio de 2016 a Xunta de Goberno Local (en adiante
XGL) acordou aprobar o expediente para a contratación, por procedemento aberto,
de  servizos  de  mantemento  das  instalacións,  técnicos,  auxiliares  e  docentes
complementarios  para  o  funcionamento  das  piscinas  cubertas  de  Travesas,
Lavadores, Teis e Valadares e os ximnasios das Travesas e o Berbés.

CONCELLO DE VIGO

CONTRATACIÓN

Segundo.- En data  29 de xullo de 2016, a XGL adoptou o seguinte acordo:

“Primeiro.- Excluír a CLECE, S.A., do procedemento aberto para a contratación de
servizos  de  mantemento  das  instalacións,  técnicos,  auxiliares  e  docentes
complementarios  para  o  funcionamento  das  piscinas  cubertas  de  Travesas,
Lavadores, Teis e Valadares e os ximnasios das Travesas e o Berbés (14.892-333),
por conter a súa oferta valores anormais ou desproporcionados, e non xustificalos,
conforme ó informe do do director técnico da Unidade  Deportiva, de data 27 de
xullo de 2016.

Segundo.- Clasificar, de acordo cos criterios de adxudicación sinalados no prego, as
proposicións admitidas neste procedemento na seguinte orde decrecente:

Empresas Puntuación
1 FCC AQUALIA, SA - IDONEA CYS, S.L.    100,00
2 GAIA GESTION DEPORTIVA, S.L.    68,40
3 SERVIOCIO, S.L.    36,36
4 FERROVIAL SERVICIOS, S.A.    33,26

Terceiro.- Requirir ao licitador clasificado en primeiro lugar, UTE FCC AQUALIA, S.A. -
IDONEA CYS, S.L., para que presente, no prazo de dez días hábiles, a contar desde
o  seguinte  a  aquel  no  que  reciban  o  requirimento,  a  seguinte  documentación
(artigo 151.2 TRLCSP):

1. Declaración responsable de non estar incurso en prohibición de contratar.
2. Certificacións de estar ao corrente das súas obrigas tributarias co Estado,

coa Xunta de Galicia e coa Seguridade Social.
3. A  documentación  esixida  nas  cláusulas  8  e  21  do  prego  de  cláusulas

administrativas particulares.
4. Resgardo da garantía definitiva esixible de acordo co disposto na cláusula

22 do prego de cláusulas administrativas particulares. 

Cuarto.- Requirir ao citado licitador o aboamento de 1.088,74 euros en concepto de
custos dos anuncios de licitación”.

Terceiro.-  En data 5 de agosto de 2016, a XGL acordou:

“1º.-  Tomar razón da non admisión neste procedemento de Aquafit Gestión,  S.L.,
acordada na sesión desta Mesa de 6 de xullo de 2016, por non achegar ningunha
documentación no prazo concedido para emenda da documentación persoal.

2º.- Adxudicar a  UTE FCC AQUALIA, S.A. - IDONEA CYS, S.L., o procedemento aberto
para a contratación de servizos de mantemento das instalacións, técnicos, auxiliares
e  docentes  complementarios  para  o  funcionamento  das  piscinas  cubertas  de

Travesas, Lavadores, Teis e Valadares e os ximnasios das Travesas e o Berbés
(14.892-333)  por  un  prezo  de  2.526.560,69  (IVE  engadido)  dos  servizos
relativos ó funcionamento e mantemento das instalacións obxecto do contrato,
e coas seguintes condicións adicionais:

1. Un prezo unitario de monitor hora fixado no apartado 3.F desta FEC para o
aboamento dos servizos técnico-deportivos e docentes para desenvolver
programas deportivos de 20,9979 €  (IVE engadido).

2. Un incremento de 10.000 euros do importe anual destinado á substitución
de materiais non funxibles respecto do mínimo establecido no apartado n)
da  cláusula  II.2  do  prego  de  prescricións  técnicas  particulares,
distribuíndose este importe  en 6.500 euros para mellorar  instalacións e
3.500 euros para mellora de equipos.

3. Propón  un  incremento  de  2.000.000  euros  do  importe  da  póliza  de
responsabilidade civil por enriba da contía mínima fixada no apartado 14
desta FEC.

Todo  iso  de  acordo  cos  pregos  de  prescricións  técnicas  e  de  cláusulas
administrativas particulares aprobados por acordo da Xunta de Goberno e a
oferta presentada.”

Cuarto.-  En data 18 de agosto de 2016, Dna. Beatriz Súarez Pariente, en nome e
representación  da empresa  CLECE,  S.A.,  interpón recurso especial  en  materia  de
contratación ante o Tribunal Administrativo Central  de Recursos Contractuales (en
diante TACRC), contra o acordo de exclusión da mesma do citado procedemento.

Quinto.-  En  data  9  de  decembro  de  2016,  o Tribunal  Administrativo  Central  de
Recursos  Contractuales,  en  Resolución  nº  1017/2016,  acordou  estimar  o  citado
recurso. 

Sexto.- En data 14 de decembro de 2016,  deuse conta  da citada resolución do
TACRC  á  Xunta  de  Goberno  Local,  que  acordou  “Retrotraer  as  actuacións  do
expediente ao momento inmediatamente anterior á exclusión da oferta de CLECE,
S.A., para que sexa admitida”.

Sétimo.-  En data 30 de decembro de 2016, a Xunta de Goberno local,  adoptou o
seguinte acordo:

“Primeiro.- Clasificar, de acordo cos criterios de adxudicación sinalados no prego,
as  proposicións  admitidas  neste  procedemento  aberto  de  servizos  de
mantemento das instalacións, técnicos, auxiliares e docentes complementarios
para  o  funcionamento  das  piscinas  cubertas  de  Travesas,  Lavadores,  Teis  e
Valadares e os ximnasios das Travesas e o Berbés (14.892-333) na seguinte orde
descendente:

Empresas 
Puntua
ción

CONCELLO DE VIGO

CONTRATACIÓN

1º CLECE, S.A. 93,70

2º
FCC AQUALIA, S.A. - IDONEA CYS, 
S.L. 85,80

3º GAIA GESTION DEPORTIVA, S.L. 48,31
4º FERROVIAL SERVICIOS, S.A. 32,48
5º SERVIOCIO, S.L. 23,85

Segundo.- Requirir ao licitador clasificado en primeiro lugar,  CLECE, S.A., para que
presente, no prazo de dez días hábiles, a contar desde o seguinte a aquel no que
reciban o requirimento, a seguinte documentación (artigo 151.2 TRLCSP):

1. Declaración responsable de non estar incurso en prohibición de contratar.
2. Certificacións  de  estar  ao  corrente  das  súas  obrigas  tributarias  co  Estado,  coa
Xunta de Galicia e coa Seguridade Social.
3. A  documentación  esixida  nas  cláusulas  8  e  21  do  prego  de  cláusulas
administrativas particulares (PCAP). Para os efectos de acreditar a solvencia técnica
ou profesional, só se terán en conta servizos ou traballos de igual ou similar natureza
que os que constitúen o obxecto do contrato (cláusula 8 do PCAP), polo que deberá
constar  detalladamente  a  parte  dos  contratos  que  se  refire  a  servizos  iguais  ou
similares aos do obxecto do contrato.
4. Resgardo da garantía definitiva esixible de acordo co disposto na cláusula 22 do
prego de cláusulas administrativas particulares. 

Cuarto.- Requirir ao citado licitador o aboamento de 1.800,03 euros en concepto de
custos dos anuncios de licitación”.

Este acordo foi notificado o 10 de xaneiro de 2017  ao licitador clasificado en primeiro
lugar, CLECE, S.A.,  que presenta a documentación requirida o 23 de xaneiro de 2017,
dentro do prazo concedido ao efecto.

Oitavo.- En  data 1  de  febreiro  de  2017,  a Mesa  de  Contratación,  acordou,  por
unanimidade,  solicitar  ao  Servizo  de  Deportes  que  informase  sobre  se,  á  vista  da
documentación presentada por CLECE, S.A., resulta acreditada a solvencia técnica esixida
para  este  contrato.  O  referido  informe  foi  emitido  e  asinado  polo  xefe  da  Área  de
Investimentos o 6 de febreiro de 2017. 

Noveno.-  En data 8 de  febreiro  de 2017,  a  Mesa de Contratación,  á  vista  do citado
informe no que se pon de manifesto a falta de acreditación por CLECE, S.A., da solvencia
técnica esixida neste procedemento coa documentación presentada, acordou concederlle
un prazo de tres días hábiles co obxecto de que emendase a documentación presentada,
concretamente, a documentación relativa á solvencia técnica, indicándolle os requisitos
necesarios para a súa acreditación.

Décimo.- En data 15 de febreiro de 2017, dentro do prazo concedido, CLECE, S.A.
presentou nova documentación, que é obxecto de análise pola Mesa de contratación
na presente sesión, de data 27 de febreiro de 2017.

FUNDAMENTOS XURÍDICOS

Primeiro.-  Para a acreditación da solvencia técnica neste procedemento esixiuse
“Unha relación dos principais servizos ou traballos, de igual ou similar natureza que
os que constitúan ó obxecto do contrato,  realizados nos últimos cinco anos,  que
inclúa  importe,  datas  e  o  destinatario,  público  ou  privado,  dos  mesmos.
Considerarase  acreditada  a  solvencia  se  nalgún  dos  últimos  cinco  anos  acredita
servizos ou traballos por  importe igual  ou superior  á  unha anualidade media do
prezo  do  contrato.  Os  servizos  ou  traballos  efectuados  acreditaranse  mediante
certificados expedidos ou visados polo órgano competente, cando o destinatario sexa
unha  entidade  do  sector  público;  cando  o  destinatario  sexa  un  suxeito  privado,
mediante un certificado expedido por este ou, a falta deste certificado, mediante
unha declaración do empresario” (cláusula 8 do PCAP). 

A documentación acreditativa da solvencia técnica, xunto co resto da documentación
prevista no artigo 146.1 do TRLCSP, foille requirida ao licitador na notificación do
acordo de clasificación. 

Aportada a citada documentación polo licitador en data 23 de xaneiro de 2017, esta
foi  revisada  por  esta  Mesa  de  Contratación.  Á  vista  da  mesma,  e  do  informe
solicitado do servizo xestor (antecedente oitavo deste informe), a Mesa, en sesión de
data  8  de  febreiro  de  2017,  acordou  solicitar  a  subsanación  da mesma,  se  ben
indicándolle ao licitador que non se terían en conta outros contratos distintos aos
recollidos na documentación presentada o 23 de xaneiro de 2017. 

Da “Recomendación da Junta Consultiva de Contratación Administrativa (JCCA) sobre
a interpretación dalgúns preceptos do Texto refundido da lei de contratos do sector
público trala modificación da mesma realizada pola Lei 14/2013, de 27 de setembro,
de apoio aos emprendedores e a súa internacionalización” desprendese que:

• A  declaración  responsable  unicamente  substitúe  os  documentos  a  que  se
refire o artigo 146.1 do Texto Refundido da Lei de Contratos do Sector Público
(punto 1.5 da Recomendación JCCA).

• En principio,  a  regra  xeral,  é  que cando  o  prego  esixa a  presentación  da
declaración  responsable  a  que  se  refire  o  artigo  146.4  do  TRLCSP,  a
acreditación da posesión e validez dos documentos que esixe o apartado 1 do
artigo 146 do TRLCSP deberá esixírselle unicamente ao licitador en cuxo favor
recaese proposta de clasificación e, en todo caso, previamente á adxudicación
do contrato. So poderá esixirse a súa subsanación excepcionalmente, cando
se dean os seguintes presupostos:

CONCELLO DE VIGO

CONTRATACIÓN

1. O suposto habilitante para que o órgano de contratación poida facer
uso desta facultade é que así o esixa “o bo fin do procedemento”. O
lexislador subliña así a excepcionalidade do suposto e, polo tanto, a
obrigación de que se motive e xustifique debidamente nos términos
indicados.

2. A Lei fala de “licitadores” en plural.  En consecuencia, un requirimento
selectivo, dirixido só a algún ou algúns dos candidatos ou licitadores,
sería  contrario  ao  principio  de  igualdade  de  trato  (punto  1.8  da
Recomendación JCCA).

• Cando  o  requirimento  da  documentación  do  artigo  146.1  se  realice  con
posterioridade á  que recaia proposta de clasificación, a JCCA considera que deberá
aplicarse analoxicamente o artigo 151.2 do TRLCSP, requirindo simultaneamente a
documentación do 146.1 e do 151.2, e concedendo para aportala un prazo de dez
días hábiles, a contar desde o seguinte a aquel en que se recibiu o requirimento.

• Se o licitador presentase a documentación a que se refire o artigo 146.1 no prazo
sinalado pero  a  mesma fose incompleta ou presentase  defectos  subsanables,  o
órgano de contratación deberá concederlle ao licitador prazo para emendar que
sexa suficiente (punto 1.9 da Recomendación JCCA).

Esta  liña  de  interpretación  é  aceptada  polos  tribunais  administrativos  especiais  de
resolución  de  recursos  contractuais  (por  todas,  Resolución  1056/2014,  do  Tribunal
Administrativo  Central  de  Recursos  Contractuales,  que  cita  expresamente  a  citada
Recomendación da JCCA).

En consecuencia, esta Mesa conclúe que non procede  ter en conta a limitación imposta no
requirimento de subsanación de que a documentación relativa a acreditación da solvencia
técnica se referise aos contratos xa aportados en data 23 de xaneiro de 2017, e deberán
tenerse  en  conta  todos  os  contratos  xustificados  en  trámite  de  subsanación,
documentación presentada en data 15 de febreiro. Cualificada a mesma, a Mesa acorda
por unanimidade que CLECE, S.A., acredita a solvencia técnica esixida para este contrato
na cláusula 8 do PCAP.

É  preciso  facer  constar  que  no  trámite  de  subsanación  da  documentación,  CLECE,
presentou un escrito de alegacións. No punto cuarto do mesmo, e con relación a un dos
contratos presentados, o relativo a “Gestión y Explotación del  Teatro Auditorio de San
Lorenzo del Escorial y de los Teatros del Canal”, manifesta que dado que a CPV do mesmo
é  92312100-2,  e  que  está  incluído  na  mesma  categoría  que  o  obxecto  do  presente
contrato  “Servizos  de  esparcimento,  culturais  e  deportivos”,  considera  que  debe
cualificarse como de similar natureza ao obxecto do contrato. A Mesa de Contratación, por
unanimidade,  se  ben  non  resulta  preciso  ter  en  conta  este  contrato  para  dar  por
acreditada  a  solvencia  no  caso  que  nos  ocupa,  acorda  tratar  esta  cuestión  e  deixar
constancia da mesma na acta desta sesión.

Efectivamente, o artigo 67.7.b. 3ª do Real Decreto 1098/2001, de 12 de outubro, polo que
se aproba o Regulamento xeral da Lei de Contratos das Administracións Públicas (RLCAP),

7

A
S

IN
A

D
O

 P
O

R
: X

E
F

A
 D

O
 S

E
R

V
IZ

O
 D

E
 C

O
N

T
R

A
T

A
C

IÓ
N

 B
E

A
T

R
IZ

 B
A

R
B

A
R

Á
 R

O
D

R
ÍG

U
E

Z
  1

4/
03

/2
01

7 
09

:2
9:

44
 | 

S
E

G
U

N
D

O
 T

T
E

 A
LC

A
LD

E
 E

 C
O

N
C

E
LL

E
IR

O
 F

O
M

E
N

T
O

 L
IM

P
E

Z
A

 E
 C

O
N

T
R

A
T

A
C

IO
N

 D
A

V
ID

 R
E

G
A

D
E

S
F

E
R

N
Á

N
D

E
Z

  1
4/

03
/2

01
7 

10
:3

5:
06

D
o

cu
m

en
to

 a
si

n
ad

o

Copia do documento - Concello de Vigo Data impresión:  14/05/2024 12:53 Páxina 7 de 11

ACTAS PERFIL CONTRATANTE CSV: A1A449-E7B1D6-4A3BDF-JBJKEF-VH72A5-F1

Pode validar e/ou obter copia electrónica do documento utilizando o código QR da esquerda ou o código de

verificación na dirección http://www.vigo.org/csv

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp


establece que “Nos pregos especificarase o importe anual que o empresario deberá
acreditar como executado durante o ano de maior execución do período citado, en
servizos de igual ou similar natureza que os que constitúen o obxecto do contrato,
tomando  como  criterio  de  correspondencia  entre  os  servizos  executados  polo
empresario  e  os  que  constitúen  o  obxecto  do  contrato  a  pertenza  ao  mesmo
subgrupo de clasificación, si o contrato estivese encadrado nalgún dos establecidos
neste regulamento, e en caso contrario a igualdade entre os dous primeiros díxitos
dos respectivos códigos CPV. Os certificados de boa execución dos servizos incluídos
na  relación  cuxo  destinatario  foi  unha  entidade  do  sector  público  poderán  ser
comunicados directamente ao órgano de contratación pola entidade contratante dos
servizos.  Así  mesmo,  o  artigo  11.4.b  do  RLCAP  establece  que  “A  efectos  de
determinar a correspondencia entre os traballos ou subministros acreditados e os
que constitúen o obxecto  do contrato,  cando exista clasificación aplicable  a este
último atenderase ao grupo e subgrupo de clasificación ao  que pertencen uns e
outros, e nos demais casos á coincidencia entre os dous primeiros díxitos dos seus
respectivos códigos CPV”.

Con  relación  a  interpretación  e  aplicación  destes  preceptos,  a  Resolución  nº
132/2016, de 6 de xullo de 2016, do Tribunal Administrativo de Contratación Pública
de Madrid (TACP) determina que “ El Real Decreto 773/2015, de 28 de agosto, por el
que  se  modifican  determinados  preceptos  del  Reglamento  General  de  la  Ley  de
Contratos de las Administraciones Públicas, aprobado por el Real Decreto 1098/2001,
de 12 de octubre, viene a desarrollar las previsiones de la Ley 25/2013, permitiendo
a los licitadores acreditar su solvencia indistintamente mediante su clasificación en el
grupo o subgrupo de clasificación correspondiente al contrato, atendiendo para ello a
su código CPV, o bien acreditando el cumplimiento de los requisitos específicos de
solvencia  exigidos  en  los  pliegos  del  contrato.  El  artículo  79  bis  del  TRLCSP
introducido por la Ley 25/2013, establece que la concreción de los requisitos mínimos
de solvencia, así como de los medios admitidos para su acreditación, se detallará en
los pliegos, siendo en su ausencia de aplicación los establecidos reglamentariamente
para  el  tipo  de  contratos  correspondiente,  que  tendrán  igualmente  carácter
supletorio para los no concretados en los pliegos. En el que caso que nos ocupa no es
preciso acudir a la aplicación supletoria de los requisitos de solvencia en tanto en
cuanto, como hemos reproducido más arriba, el  PCAP contempla un determinado
nivel de solvencia técnica y los medios para acreditarla. Sin embargo sí cabe tener en
cuenta  lo  dispuesto  en  el  párrafo  segundo  del  indicado  precepto  a  efectos
interpretativos cuando señala que “En todo caso, la clasificación del empresario en
un determinado grupo o subgrupo se tendrá por prueba bastante de su solvencia
para  los  contratos  cuyo  objeto  esté  incluido  o  se  corresponda con el  ámbito  de
actividades o trabajos de dicho grupo o subgrupo, y cuyo importe anual medio sea
igual  o  inferior  al  correspondiente  a  su  categoría  de  clasificación  en  el  grupo  o
subgrupo”.  En  el  caso  que  nos  ocupa  es  cierto  que  no  se  trata  de  acreditar  la
solvencia  técnica  mediante  la  aportación  de  un  certificado  de  clasificación,  -  de
hecho  ninguna  de  las  empresas  lo  aporta-,  sino  de  considerar  a  efectos
interpretativos cuándo se produce la equivalencia de prestaciones entre contratos,
para entender que los certificados de buena ejecución que pudieran aportarse para
acreditar la solvencia guardan la necesaria identidad de razón con las prestaciones
del contrato a adjudicar. A tal efecto no cabe considerar aplicable, como aduce la
recurrente el artículo 11.4.b) del RGLCAP, ya que el mismo, establece un mecanismo
de acreditación alternativo  de la  solvencia,  “cuando los  pliegos  no concreten los
criterios y requisitos mínimos para su acreditación los licitadores”, circunstancia que
no  concurre  en  el  presente  caso,  sin  perjuicio  de  que  de  nuevo  a  efectos

CONCELLO DE VIGO

CONTRATACIÓN

interpretativos sí cabe tener en cuenta lo indicado en el inciso final del apartado b) “A
efectos de determinar la correspondencia entre los trabajos o suministros acreditados y los
que constituyen el objeto del contrato, cuando exista clasificación aplicable a este último
se atenderá al grupo y subgrupo de clasificación al que pertenecen unos y otros, y en los
demás casos a la coincidencia entre los dos primeros dígitos de sus respectivos códigos
CPV”. Sin embargo se llega a la misma conclusión aplicando, como señala el órgano de
contratación en su informe, lo dispuesto en el artículo 67.7.b) 3º del RGLCAP, regulando el
contenido de los pliegos de cláusulas  administrativas particulares,  en los contratos de
servicios, señalando en concreto respecto de la solvencia “En los pliegos se especificará el
importe  anual  que el  empresario  deberá acreditar  como ejecutado durante  el  año  de
mayor ejecución del periodo citado, en servicios de igual o similar naturaleza que los que
constituyen el objeto del contrato, tomando como criterio de correspondencia entre los
servicios  ejecutados por  el  empresario y los  que constituyen el  objeto  del  contrato  la
pertenencia al mismo subgrupo de clasificación, si el contrato estuviera encuadrado en
alguno de los establecidos en este reglamento, y en caso contrario la igualdad entre los
dos primeros dígitos de los respectivos códigos CPV. Los certificados de buena ejecución
de  los  servicios  incluidos  en  la  relación  cuyo  destinatario  fue  una  entidad  del  sector
público podrán ser comunicados directamente al órgano de contratación por la entidad
contratante  de  los  servicios”.  De  esta  forma  previendo  criterios  de  interpretación  del
alcance de la correspondencia de servicios se facilita y homogeniza la comprobación de
los requisitos de solvencia en aras al principios de igualdad y la seguridad jurídica. En este
sentido cabe traer a colación la Circular 1/2015, de 1 de octubre, informativa de la Junta
Superior de Contratación Administrativa de la Generalitat Valenciana, o la Recomendación
4/2015, de la Junta Consultiva de Contratación Administrativa sobre la aplicación de la
modificación del RGLCAP y por último la Resolución 77/2016, de 21 de abril, del TARCJA
cuando afirma “Los trabajos habrán de ser del mismo tipo o naturaleza al que corresponde
el objeto del contrato, entendiendo que la correspondencia entre los trabajos acreditados
se da en cuanto exista coincidencia entre los dos primeros dígitos de sus respectivos
códigos CPV.”

Á vista do exposto, resulta claro que para determinar o criterio de correspondencia entre
os servizos executados polo empresario e os que constitúen o obxecto do contrato, se non
se esixe clasificación no procedemento de que se trate, aplicarase o criterio da igualdade
entre os dous primeiros díxitos dos respectivos códigos CPV.

Segundo.-  A nosa lexislación contractual impón ao órgano de contratación a obriga de
adxudicar  o  contrato  dentro  dos  cinco  días  hábiles  seguintes  á  recepción  da
documentación.  O  acordo  de  adxudicación  deberá  ser  motivado,  notificarase  aos
licitadores e, simultaneamente, publicarase no perfil de contratante (artigo 151.4 TRLCSP).

Recibida tanto a documentación presentada polo licitador clasificado en primeiro lugar,
como  a  solicitada  de  oficio  pola  Administración  municipal,  e  comprobado  que  esta  é
correcta, procede adxudicar este contrato.

Terceiro.- A competencia para formular a proposta de adxudicación ao órgano de
contratación correspóndelle á Mesa de Contratación. A proposta realizarase a favor
do licitador que presente a proposición que conteña a oferta economicamente máis
vantaxosa de conformidade co prego de cláusulas administrativas particulares que
rexe a licitación (artigo 22.1.g RLCSP).

A primeira oferta economicamente máis vantaxosa para a administración contratante
é a formulada por CLECE, S.A., de acordo cos informes de valoración das proposicións
avaliables  mediante  xuízo  de  valor  e  mediante  fórmula  do  12  de  xullo  e  19  de
decembro de 2016, respectivamente.

Cuarto.- Como xa se relatou nos antecedentes, a XGL acordou, en sesión de 5 de
agosto de 2016,  adxudicar  o  presente procedemento á UTE FCC AQUALIA,  S.A.  -
IDONEA CYS, S.L. No entanto, interposto recurso especial contra esta adxudicación
por  CLECE,  este  es  estimado  polo  Tribunal  Administrativo  Central  de  Recursos
Contractuales, en Resolución nº 1017/2016. Para executar esta resolución, a XGL,
acordou,  en  sesión  de  14  de  decembro  de  2016,  “Retrotraer  as  actuacións  do
expediente ao momento inmediatamente anterior á exclusión da oferta de CLECE,
S.A., para que sexa admitida”. Admitida a citada mercantil, resultou ser a primeira
clasificada neste procedemento, consonte o acordo da XGL de data 30 de decembro
de 2016.

Dado  que  a  UTE  FCC  AQUALIA,  S.A.  -  IDONEA  CYS,  S.L.,  para  ser  adxudicataria
constituíu garantía definitiva e abonou o custe dos anuncios de licitación, procede
iniciar os trámites para devolverlle tanto a citada garantía como o importe do custe
dos anuncios. 

Quinto.- A competencia para a resolución deste expediente correspóndelle á Xunta
de Goberno local (apartado 3 da disposición adicional segunda do TRLCSP), na súa
calidade de órgano de contratación.

En  base  ao  que  antecede,  proponse  á  Xunta  de  Goberno  local  como  órgano  de
contratación, en uso das facultades que lle confire a lexislación vixente, a adopción
do seguinte acordo:

1. “Adxudicar a CLECE, S.A. o procedemento aberto de servizos de mantemento
das  instalacións,  técnicos,  auxiliares  e  docentes  complementarios  para  o
funcionamento das piscinas cubertas de Travesas, Lavadores, Teis e Valadares
e  os  ximnasios  das  Travesas  e  o  Berbés  (14.892-333)  coas  seguintes
condicións:

a) O prezo total do contrato para os servizos relativos ao funcionamento e
mantemento  das  instalacións  obxecto  do  contrato  é  de  2.460.327,84
euros, sendo a cota correspondente ao IVE de 426.999,05 euros. 

b) Propón un prezo unitario total de monitor hora fixado no apartado 3F da
FEC para o pagamento dos servizos técnico-deportivos e docentes para o
desenvolvemento  dos  programas  deportivos  de  20,64  euros,  sendo  a
cota correspondente ao IVE de 3,58 euros.

CONCELLO DE VIGO

c) Propón  un  incremento  de  10.000  euros  no  importe  anual  destinado  á
substitución de materiais  non funxibles respecto do mínimo establecido no
apartado n) da cláusula II.2 do prego de prescricións técnicas, distribuíndose
este importe en 8.000 euros para melloras as instalacións e 2.000 euros para
mellora de equipos.

d) Propón  un  incremento  de  2.000.000  euros  o  importe  da  póliza  de
responsabilidade civil por enriba da contía mínima fixada no apartado 14 da
FEC.

Todo  iso  de  acordo  cos  pregos  de  prescricións  técnicas  e  de  cláusulas
administrativas particulares aprobados por acordo da Xunta de Goberno local e a
oferta presentada.

2. Iniciar os trámites pertinentes para devolver á UTE FCC AQUALIA, S.A. - IDONEA
CYS,  S.L.  o  importe  depositado  en  concepto  de  garantía  definitiva  (142.581,26
euros), 71.290,63 euros para FCC AQUALIA, S.A. e 71.290,62 euros para IDONEA
CYS,  S.L.),  así  como  o  importe  dos  anuncios   de  licitación  (1.088,74  euros,
ingresados por IDONEA CYS, S.L. mediante transferencia bancaria)”. 

Non tendo máis  asuntos que tratar,  o  presidente declara finalizada a sesión ás  10:30
horas. De todo o tratado eu secretaria dou fe. 

O presidente da Mesa de Contratación (sinatura dixital)
A secretaria da Mesa de Contratación (sinatura dixital)

Pode validar e/ou obter copia electrónica do documento utilizando o código QR da esquerda ou o código de

